
Të nderuar qytetarë të Bashkisë Shijak!
Me kënaqësi të veçantë ju prezantoj Planin për Barazinë Gjinore 2026–2028, një dokument strategjik që pasqyron angazhimin tonë për të ndërtuar një shoqëri më të drejtë, gjithëpërfshirëse dhe të barabartë për të gjithë.
Barazia gjinore është një parim themelor, i cili duhet të udhëheqë çdo politikë dhe veprim që ndërmarrim. Çdo qytetar i Bashkisë Shijak, pavarësisht gjinisë, meriton mundësi të barabarta për të kontribuar dhe për të përfituar nga zhvillimi i komunitetit. Një shoqëri e barabartë është një shoqëri më e fortë ku secili individ ka hapësirën për t’u shprehur, për t’u zhvilluar dhe për të ndërtuar një të ardhme më të mirë.
Ky plan është fryt i një proçesi të gjerë konsultativ, ku janë dëgjuar zërat e komunitetit, organizatave të shoqërisë civile, ekspertëve dhe institucioneve partnere. Ai adreson sfidat që përballen gratë dhe grupet vulnerabël në Shijak, duke promovuar një kulturë që nxit barazinë, respektin dhe solidaritetin shoqëror.
Ne e dimë se rruga drejt barazisë gjinore kërkon kohë, angazhim dhe përpjekje të përbashkëta, por, së bashku, mund të realizojmë ndryshime konkrete, të krijojmë mundësi të reja, të rrisim ndërgjegjësimin dhe të garantojmë mbështetjen e nevojshme për të gjithë.
Faleminderit për mbështetjen dhe bashkëpunimin tuaj në këtë proces të rëndësishëm.
Së bashku, ndërtojmë një të ardhme më të barabartë dhe më të qëndrueshme për Shijakun.

Elton Arbana
Kryetar i Bashkisë Shijak

HYRJE
Plani për Barazinë Gjinore 2026–2028 i Bashkisë Shijak përfaqëson një dokument strategjik me rëndësi të veçantë për zhvillimin social, ekonomik dhe demokratik të komunitetit lokal. Ai synon të shndërrojë parimet e barazisë gjinore në veprime konkrete, duke u bazuar në angazhimet e Bashkisë pas nënshkrimit të Kartës Evropiane për Barazi të Grave dhe Burrave në Jetën Vendore, dhe duke vendosur Shijakun në një linjë me standardet evropiane dhe praktikat më të mira ndërkombëtare.

Proçesi i hartimit të planit ka qenë gjithëpërfshirës dhe bashkëpunues, duke përfshirë institucionet publike vendore, organizatat e shoqërisë civile, komunitetin akademik, mediat, biznesin, Këshillin Rinor, Aleancën e Grave Këshilltare dhe Këshillin Bashkiak. Mbështetja e partnerëve kombëtarë dhe ndërkombëtarë ka qenë thelbësore për forcimin e kuadrit ligjor dhe institucional, si dhe për rritjen e kapaciteteve vendore për zbatimin efektiv të tij.

Në nivel vendor, Bashkia Shijak ka ngritur një strukturë të dedikuar për barazinë gjinore, duke përfshirë një specialist të Barazisë Gjinore brenda Sektorit të Ndihmës Ekonomike dhe Shërbimeve Shoqërore. Ky specialist ka një rol kyç në: mbikëqyrjen e zbatimit të Planit Vendor për Barazinë Gjinore, sigurimin e barazisë gjinore në të gjitha politikat dhe shërbimet, mbrojtjen e grave dhe vajzave në nevojë, promovimin e fuqizimit ekonomik dhe profesional të grave, si dhe koordinimin me aktorët vendorë për trajtimin e çështjeve sociale dhe të dhunës me bazë gjinore. Specialistët dhe stafi përkatës marrin trajnime të dedikuara, të mbështetura nga partnerë kombëtarë dhe ndërkombëtarë, për të rritur njohuritë dhe kapacitetet e tyre profesionale, dhe për të siguruar që politika dhe shërbimet vendore të jenë gjithëpërfshirëse dhe efektive.

Një element i rëndësishëm institucional është Mekanizmi i Koordinuar i Referimit të Dhunës në Familje (MKR), i krijuar në Bashkinë Shijak në vitin 2017. Ky mekanizëm funksionon si një mjet i organizuar i institucioneve vendore për parandalimin, mbrojtjen, mbështetjen dhe rehabilitimin e viktimave të dhunës në familje. Në kuadër të MKR-së bashkëpunojnë institucione të ndryshme, duke përfshirë Komisariatin e Policisë Shijak, Qendrën Shëndetësore Shijak, Zyrën Vendore Arsimore, Zyrën e Punës, si dhe aktorë të tjerë vendorë, duke siguruar një trajtim të koordinuar dhe të integruar të rasteve specifike dhe duke përmirësuar qasjen e viktimave tek shërbimet mbështetëse.

Barazia gjinore nënkupton sigurimin e mundësive të barabarta për të gjithë qytetarët, gra e burra, vajza e djem, për të zhvilluar aftësitë, për të marrë pjesë në vendimmarrje dhe për të përfituar nga shërbimet publike pa u penguar nga stereotipet apo paragjykimet. Ajo nuk do të thotë njëjtësim i gjinive, por garantimin e të drejtave dhe mundësive të barasvlershme për secilin individ. Megjithatë, për shkak të disavantazheve historike, sociale dhe ekonomike, arritja e barazisë reale shpesh kërkon masa të veçanta afirmative për të kompensuar pabarazitë e akumuluara ndër vite.

Bashkia Shijak, si njësi e vetëqeverisjes vendore, ka një rol kyç jo vetëm në zbatimin e kuadrit ligjor dhe politik të barazisë gjinore, por edhe në ndërtimin e një shoqërie gjithëpërfshirëse dhe të drejtë. Përmes përfshirjes së specialistit të Barazisë Gjinore, funksionimit të MKR-së dhe bashkëpunimit me aktorët vendorë dhe partnerët ndërkombëtarë, Bashkia siguron që barazia gjinore të integrohet në mënyrë të qëndrueshme në politikat dhe programet vendore, duke e kthyer atë në një angazhim real për mbrojtjen, përfshirjen dhe fuqizimin e grave, vajzave dhe të rinjve në komunitet.

Ky plan synon të forcojë më tej kuadrin institucional dhe kapacitetet vendore, të përmirësojë qasjen në shërbimet sociale dhe ekonomike, të luftojë stereotipet gjinore dhe të promovojë një zhvillim të drejtë, të balancuar dhe gjithëpërfshirës për të gjithë komunitetin e Bashkisë Shijak

1. Qëllimi i Planit të Barazisë Gjinore

Qëllimi kryesor i Planit të Barazisë Gjinore 2026–2028 i Bashkisë Shijak është të transformojë parimet e barazisë gjinore në veprime konkrete dhe të matshme. Ky plan synon të adresojë pabarazitë ekzistuese dhe të ndërtojë një platformë të qëndrueshme për një zhvillim të barabartë të të gjithë qytetarëve, burra dhe gra.
Për t'u arritur ky qëllim, janë përcaktuar këto objektiva kryesorë:

· Përmirësimi i Mekanizmave Institucionalë: Forcimi i kapaciteteve të Bashkisë dhe institucioneve lokale për të integruar perspektivën gjinore në të gjitha politikat, programet dhe buxhetin. Kjo siguron që nevojat e grave dhe burrave të merren parasysh në mënyrë të barabartë në planifikimin e shërbimeve publike.
· Fuqizimi i Grave: Krijimi i mundësive dhe shërbimeve që mbështesin fuqizimin ekonomik dhe social të grave. Kjo përfshin rritjen e aksesit në arsim, punësim, sipërmarrje dhe pjesëmarrje në jetën publike, duke reduktuar varësinë dhe duke rritur vetëbesimin.
· Parandalimi dhe Luftimi i Dhunës me Bazë Gjinore: Ngritja dhe forcimi i shërbimeve të specializuara për mbrojtjen, këshillimin dhe fuqizimin e viktimave të dhunës. Ky objektiv ka si qëllim të thyejë ciklin e dhunës dhe të garantojë sigurinë dhe dinjitetin e të gjithë qytetarëve.
· Ndërgjegjësimi dhe Reduktimi i Stereotipeve: Përmes fushatave ndërgjegjësuese dhe programeve edukative, plani synon të sfidojë stereotipet gjinore dhe të promovojë role të barabarta për gratë dhe burrat në familje dhe në shoqëri. Duke u fokusuar në këto qëllime, Bashkia Shijak kërkon të kalojë nga një qasje pasive në një qasje proaktive, duke ndërtuar një shoqëri ku barazia gjinore nuk është vetëm një parim ligjor, por një realitet i jetuar.
1.2 Kuadri Ligjor dhe Strategjik
Kur flasim për kuadrin ligjor dhe të politikave në fushën e barazisë gjinore, duhet të kemi parasysh që e drejta për barazi ndërmjet gjinive buron që në Kushtetutën e Republikës së Shqipërisë (neni 18), që është edhe dokumenti ligjor më i lartë në hierarkinë ligjore të vendit. Nën nenin 18 të kushtetutës qartësohet shprehimisht se: “1. Të gjithë janë të barabartë përpara ligjit; 2. Askush nuk mund të diskriminohet padrejtësisht për shkaqe të tilla si gjinia, raca, feja, etnia, gjuha, bindjet politike, fetare a filozofike, gjendja ekonomike, arsimore, sociale ose përkatësia prindërore; 3. Askush nuk mund të diskriminohet për shkaqet e përmendura në paragrafin 2, nëse nuk ekziston një përligjje e arsyeshme dhe objektive.”

Kjo barazi de-jure mbështetet edhe nga instrumente ndërkombëtare të ratifikuara nga Shqipëria, të cilat zënë vend në hierarkinë ligjore menjëherë pas Kushtetutës. Plani i Barazisë Gjinore 2026–2028 i Bashkisë Shijak mbështetet në një grup dokumentash ligjorë dhe politikash që udhëheqin veprimet për fuqizimin e grave dhe avancimin e barazisë gjinore.

1.2.1 
Instrumente ndërkombëtare kryesore

· Karta Evropiane për Barazi të Grave dhe Burrave në Jetën Vendore;
· Konventa për Eliminimin e të gjitha Formave të Diskriminimit ndaj Grave (CEDAW);
· Deklarata dhe Platforma për Veprim e Pekinit;
· Konventa e KE për Parandalimin dhe Luftimin e Dhunës ndaj Grave dhe Dhunës në Familje (Konventa e Stambollit);
· Objektivat e Zhvillimit të Qëndrueshëm;
· Strategjia e Barazisë Gjinore 2020-2025 e Bashkimit Evropian dhe Plani i Veprimit për Barazinë Gjinore (GAP III) 2021-2025, etj. 

1.2.2 
Kuadri ligjor kombëtar

· Ligji Nr. 9970 datë 24.07.2008 “Për barazinë gjinore në shoqëri”.

· Ligji Nr. 139/2015 “Për vetëqeverisjen vendore”.

· Ligji Nr. 68/2017 “Për financat e vetëqeverisjes vendore”.

· Ligji Nr. 125/2020 “Për disa shtesa dhe ndryshime në ligjin Nr. 9669, datë 18.12.2006 “Për masa ndaj dhunës në marrëdhëniet familjare”, i ndryshuar
.

· Ligji Nr. 124/2020 “Për disa shtesa dhe ndryshime në Ligjin Nr.221/04.02.2010 “Për mbrojtjen nga diskriminimi”, i ndryshuar.

· Ligji Nr. 35/2020 “Për një ndryshim në ligjin nr. 7895, datë 27.01.1995, “Kodi Penal i Republikës së Shqipërisë”, i ndryshuar.

· Ligji Nr. 136/2015 “Për disa shtesa dhe ndryshime në ligjin nr. 7961, datë 12.07.1995 “Kodi i Punës i Republikës së Shqipërisë”, i ndryshuar. 

· Ligji Nr. 93/2014 “Për përfshirjen dhe aksesueshmërinë e personave me aftësi të kufizuara”.

· Ligji Nr.104/2014 “Për disa ndryshime dhe shtesa në Ligjin nr. 7703, datë 11.05.1993 “Për Sigurimet Shoqërore në Republikën e Shqipërisë”, i ndryshuar.

· Ligji Nr. 101/2020 “Për disa shtesa dhe ndryshime në ligjin Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.

· Ligji Nr. 69/2012 “Për sistemin arsimor para universitar në Republikën e Shqipërisë”.

· Ligji Nr. 121/2016 “Për shërbimet e kujdesit shoqëror në Republikën e Shqipërisë”.

· Ligji Nr. 65/2016 “Për ndërmarrjet sociale në Republikën e Shqipërisë”.

· Ligji Nr. 18/2017 “Për të drejtat dhe mbrojtjen e fëmijës”.

· Ligji Nr. 37/2017 “Kodi i Drejtësisë Penale për të Mitur".

· Ligji Nr. 111/2017 “Për ndihmën juridike të garantuar nga shteti”.

· Ligji Nr. 35/2017 “Për disa shtesa dhe ndryshime në ligjin Nr. 7905, datë 21.03.1995, “Kodi i Procedurës Penale”, i ndryshuar.

· Ligji Nr. 79/2017 “Për sportin”.

· Ligji Nr. 22/2018 “Për strehimin social”.

· Ligji Nr. 15/2019 “Për nxitjen e punësimit”.

Politikat kombëtare
Veprimet e Planit Vendor për Barazinë Gjinore bazohen gjithashtu në strategjitë dhe planet kombëtare sektoriale, duke pasur si udhërrëfyes kryesor Strategjinë Kombëtare për Barazinë Gjinore 2021 -2030.
Institucionet përgjegjëse në nivel vendor

Në nivel vendor, përgjegjësia për zbatimin e politikave të barazisë gjinore i takon njësive të vetëqeverisjes vendore, ku Bashkia Shijak luan një rol kryesor në zbatimin e Kartës Evropiane për Barazinë Gjinore dhe përgatitjen e Planit Vendor për Barazinë Gjinore.
· Specialisti i Barazisë Gjinore (NBGJ): është i vendosur pranë Sektorit të Ndihmës Ekonomike dhe Shërbimeve Shoqërore dhe mbikëqyr zbatimin e veprimeve të planit, duke raportuar në nivel vendor dhe qendror. Ai ka detyra të qarta për sigurimin e barazisë gjinore, mbrojtjen e grave në nevojë, denoncimin e rasteve të dhunës në familje dhe fuqizimin ekonomik të grave.

· Bashkëpunimi institucional: NBGJ punon ngushtë me Koordinatorin Vendor kundër Dhunës në Familje dhe me mekanizmin e koordinuar për dhunën me bazë gjinore, duke mundësuar një trajtim më efektiv të rasteve specifike.

· Forcimi i kapaciteteve: Bashkia Shijak ka investuar në fuqizimin e njohurive dhe aftësive të stafit vendor për identifikimin dhe trajtimin e rasteve të dhunës me bazë gjinore.

· Trajnimet e specializuara: me mbështetjen e partnerëve ndërkombëtarë, vazhdojnë të zhvillohen programe trajnimi që rrisin kapacitetet profesionale të stafit dhe garantojnë integrimin e perspektivës gjinore në politikat vendore.

Ky kuadër institucional siguron që barazia gjinore të jetë e integruar në mënyrë të qëndrueshme në politikat dhe programet e Bashkisë Shijak, duke e kthyer atë në një angazhim real për mbrojtjen, përfshirjen dhe fuqizimin e grave dhe vajzave në komunitet

Komisioni për Barazi Gjinore në nivel bashkie
Formalizimi i Komisionit për Barazi Gjinore në Shijak përfaqëson një hap të rëndësishëm drejt integrimit të perspektivës gjinore në të gjitha politikat, dokumentet strategjike dhe planet e zhvillimit vendor. Ky komision është krijuar për të siguruar që barazia gjinore të mos mbetet vetëm një parim i deklaruar, por të zbatohet në praktikë përmes veprimeve konkrete.

Komisioni ka në përbërje 3 femra, të cilat luajnë një rol aktiv në procesin e vendimmarrjes dhe koordinimit. Përmes punës së tij, komisioni harmonizon dhe mbështet veprimet që nuk janë të detajuara në matricën e planit, duke garantuar vazhdimësi dhe monitorim efektiv të masave të parashikuara.
Ky mekanizëm institucional është i rëndësishëm sepse:

· siguron që çdo politikë apo projekt të analizohet edhe nga perspektiva gjinore,

· nxit pjesëmarrjen dhe fuqizimin e grave dhe të rinjve,

· krijon një urë bashkëpunimi ndërmjet strukturave bashkiake dhe komunitetit,

· forcon transparencën dhe llogaridhënien në zbatimin e Planit të Barazisë Gjinore 2026–2028.

Partnerët lokalë dhe ndërkombëtarë

Institucionet vendore dhe OJF-të që përfshihen në zbatimin e këtij plani janë thelbësore për arritjen e rezultateve. Organizatat ndërkombëtare ofrojnë mbështetje financiare dhe teknike për zbatimin e masave specifike të planifikuara.
2.Metodoligjia

Metodologjia për hartimin e këtij plani ishte gjithëpërfshirëse dhe u zhvillua përmes hapave në vijim:

Analiza dhe vlerësimi i situatës përmes të dhënave dhe informacionit ekzistues (desk review). Kjo analizë u bazua në një tërësi dokumentash ekzistues apo draft dokumentash të bashkisë, por padyshim që u shtri edhe në tërësinë e kuadrit ligjor dhe të politikave ekzistuese kombëtare e vendore, të lidhura me çështjet gjinore.
Përcaktimi i fushave kryesore të ndërhyrjes, të domosdoshme për t’u përfshirë në matricën e planit. Ky përcaktim u bë duke ndjekur një tërësi hapash, që filluan nga identifikimi i prioriteteve bazuar në desk review të realizuar në fazën e parë, e deri tek marrja në konsideratë dhe reflektimi i duhur i komenteve dhe sugjerimeve të ardhura nga diskutimet me stafin e bashkisë, NJA-të, grupet e interesit, si dhe nga partnerët dhe bashkëpunëtorët kryesorë të bashkisë.

Konsultimet paraprake brenda bashkisë. Këto konsultime u zhvilluan me stafin e bashkisë (përfaqësuese dhe përfaqësues nga të gjitha drejtoritë në bashki), si dhe administratorët e NJA-ve. Ky hap u konsiderua i domosdoshëm, së pari për të mundësuar njohjen me Kartën Evropiane për Barazi të grave dhe burrave në jetën vendore për të gjitha/gjithë ata persona që nuk e kishin këtë informacion më herët (pra që mbajnë pozicione të caktuara në bashki por që nuk kanë qenë të pranishëm apo të angazhuar në procesin e njohjes me Kartën), por edhe për të diskutuar me personat që kanë qenë pjesë e këtij procesi edhe më herët, mbi detaje që lidhen me formatin dhe përmbajtjen në tërësi të planit, sidomos pasi u përfshinë në zbatimin e tij.
Përgatitja e draft dokumentit të planit.  Drafti i përgatitur për konsultim përmbante seksionet dhe të dhënat kryesore, vizionin, fushat e ndërhyrjes, objektivat specifikë  dhe masat e veprimet e parashikuara për arritjen e objektivave specifikë. Në këtë draft u reflektuan edhe ndryshimet e dakordësuara në konsultimet paraprake brenda bashkisë. 

Konsultime me palët e interesuara dhe grupet e interesit. Ky proces u zhvillua mbi draft dokumentin e përgatitur. Në konsultime u përfshinë drejtoritë përgjegjëse dhe stafi brenda bashkisë, NJA-ve, OJF-të bashkëpunëtore, si dhe anëtare të Aleancës së Grave Këshilltare dhe të Këshillit Bashkiak. Në konsultimin e zhvilluar në datën 01 Shtator 2025 u përfshinë rreth xxx pjesëmarrëse e pjesëmarrës dhe drafti i planit u publikua në faqen web të bashkisë https://www.shijak.gov.al/ për të marrë sa më shumë sugjerime.
Finalizimi i planit dhe kostimi i veprimeve të dakordësuara. Finalizimi i planit u bë në bazë të komenteve dhe sugjerimeve të marra gjatë konsultimit të tij. Paralelisht u realizua edhe kostimi i aktiviteteve të dakordësuara. 

Miratimi i planit në Këshillin Bashkiak. Versioni përfundimtar i plani të konsultuar e kostuar u përcoll për miratim në Këshillin Bashkiak. Pas miratimit, do të publikohet edhe në faqen e internetit të bashkisë, si dhe versioni anglisht i tij do të publikohet në faqen e Këshillit të Bashkive dhe Rajoneve të Evropës (KBRE). Plani Vendor i Veprimit për Barazinë Gjinore 2026-2028 i Bashkisë Shijak, u miratua me Vendim të Këshillit Bashkiak nr       datë             
3 Sfida dhe Nevoja për Barazi Gjinore

Megjithë përparimet ligjore dhe politikat e ndërmarra në nivel kombëtar, realiteti në terren tregon se barazia gjinore mbetet një sfidë e ndjeshme për Bashkinë Shijak. Diferencat në mundësi, qasje dhe përfaqësim midis grave dhe burrave nuk janë të barabarta, dhe shpesh përqendrohen në zonat rurale dhe komunitetet me kushte ekonomike të vështira.

Sfida kryesore lidhet jo vetëm me mungesën e mundësive, por edhe me faktorë socialë dhe kulturorë që kufizojnë pjesëmarrjen aktive të grave në jetën ekonomike, arsimore, sociale dhe vendimmarrëse. Këto sfida ndikojnë drejtpërdrejt në zhvillimin e qëndrueshëm të komunitetit, pasi shfrytëzimi i plotë i potencialit të të gjitha qytetareve dhe qytetarëve është i pamundur në kushtet e pabarazisë gjinore.

Analiza e nevojave të Bashkisë Shijak synon të identifikojë jo vetëm pabarazitë ekzistuese, por edhe mundësitë për ndërhyrje strategjike, duke vendosur bazën për veprime konkrete që fuqizojnë gratë dhe sigurojnë pjesëmarrje të barabartë në të gjitha fushat e jetës lokale. Në këtë kontekst, prioritetet e planifikuara përqendrohen në disa fusha kyçe:

· Pjesëmarrja e grave në tregun e punës dhe sipërmarrje;

· Përfaqësimi i barabartë në vendimmarrje;

· Siguria dhe mbrojtja sociale;

· Qasja në shërbime arsimore dhe shëndetësore;

· Sfida e stereotipeve dhe promovimi i një kulture gjithëpërfshirëse.

Këto prioritete përfaqësojnë fushat kyçe ku Bashkia Shijak do të përqendrojë veprimet dhe burimet, me qëllim që të arrihet një ndryshim i prekshëm dhe një barazi reale për të gjitha gratë dhe vajzat e komunitetit
3.1
Plani i Barazisë Gjinore: Prioritet i Bashkisë Shijak

Barazia gjinore është një parim themelor për një qeverisje të mirë, zhvillim të qëndrueshëm dhe ndërtimin e një shoqërie gjithëpërfshirëse. Për Bashkinë Shijak, zbatimi i Planit të Barazisë Gjinore 2026–2028 nuk është thjesht një dokument strategjik, por një angazhim i qartë dhe i panegociueshëm për të garantuar që të gjithë qytetarët, burra e gra, të kenë të drejta, përgjegjësi dhe mundësi të barabarta.
Plani synon të shndërrojë parimet e barazisë në veprime konkrete, duke u fokusuar në disa fusha kyçe:

· Punësimi dhe mundësitë ekonomike: identifikimi dhe reduktimi i pabarazive në tregun e punës, përfshirja e grave në profesione dhe pozicione vendimmarrëse, dhe promovimi i sipërmarrjes gjinore;

· Arsimimi dhe zhvillimi i kapaciteteve: fuqizimi i grave dhe vajzave përmes programeve arsimore dhe trajnimeve, duke i mundësuar të zhvillojnë potencialin e tyre dhe të marrin vendim aktiv në komunitet;

· Mbrojtja dhe mbështetja sociale: forcimi i mekanizmave ligjorë dhe shërbimeve mbrojtëse për viktimat e dhunës me bazë gjinore, dhe sigurimi i qasjes në shërbime sociale të integruara;

· Ndryshimi i kulturës dhe normave sociale: promovimi i një kulture që sfidon stereotipet gjinore, respekton diversitetin dhe inkurajon pjesëmarrjen aktive të të gjitha grupeve shoqërore.
· Tabela: Fushat e ndërhyrjes dhe rezultatet e pritshme të Planit të Barazisë Gjinore 2026–2028
	Fusha e Ndërhyrjes
	Masat Kryesore
	Rezultatet e Pritshme

	Punësimi dhe mundësitë ekonomike
	• Promovimi i sipërmarrjes gjinore
• Mbështetje për gratë në tregun e punës
• Rritja e përfaqësimit të grave në pozicione vendimmarrëse
	• Ulje e pabarazive gjinore në punësim
• Rritje e numrit të grave në biznes dhe drejtim
• Mundësi të barabarta ekonomike për gratë dhe burrat

	Arsimimi dhe zhvillimi i kapaciteteve
	• Programe trajnimi dhe edukimi
• Mbështetje për vajzat në vazhdimin e arsimit
• Kurse për aftësi profesionale
	• Fuqizim i grave dhe vajzave përmes arsimit
• Pjesëmarrje më aktive në jetën publike dhe vendimmarrje
• Rritje e kapaciteteve profesionale në komunitet

	Mbrojtja dhe mbështetja sociale
	• Forcimi i mekanizmave ligjorë kundër dhunës me bazë gjinore
• Shërbime sociale të integruara dhe qasje të barabartë
	• Mbrojtje më efektive për viktimat e dhunës
• Rritje e besimit në institucionet publike
• Shërbime sociale të aksesueshme dhe gjithëpërfshirëse

	Ndryshimi i kulturës dhe normave sociale
	• Fushata ndërgjegjësuese kundër stereotipeve
• Promovimi i diversitetit dhe përfshirjes sociale
	• Ulje e diskriminimit dhe stereotipeve gjinore
• Shoqëri më tolerante dhe gjithëpërfshirëse
• Rritje e pjesëmarrjes së grave dhe burrave në jetën komunitare


Ky prioritet reflektohet gjithashtu në buxhetimin me perspektivë gjinore, alokimin e burimeve njerëzore dhe financiare, si dhe në mbikëqyrjen e vazhdueshme nga Njësia e Barazisë Gjinore. Përveç monitorimit të rregullt, plani parashikon edhe vlerësime periodike të efektivitetit të masave, për të siguruar që objektivat konkrete të arrihen dhe ndikimi të jetë i prekshëm në komunitet.

Bashkia Shijak e sheh barazinë gjinore si një element kyç për zhvillimin e shoqërisë dhe rritjen e mirëqenies së qytetarëve, duke e bërë këtë plan një instrument themelor për një qeverisje transparente, gjithëpërfshirëse dhe të drejtë.
3.2
Vështrim Aktual i Situatës Gjinore në Bashkinë Shijak

Pavarësisht përparimeve ligjore dhe politikave të rëndësishme të ndërmarra në nivel kombëtar, Bashkia Shijak përballet ende me sfida të konsiderueshme në arritjen e barazisë gjinore. Nevojat dhe interesat e grave dhe burrave nuk adresohen gjithmonë në mënyrë të barabartë, veçanërisht në zonat rurale dhe ato me vështirësi ekonomike të theksuara.

Kjo situatë reflektohet në disa aspekte kyçe:

· Pjesëmarrja në tregun e punës: Gratë janë më të pakta në tregun formal të punës dhe shpesh përballen me barrierat ekonomike, sociale dhe kulturore që kufizojnë mundësitë e tyre për avancim profesional.

· Përfaqësimi në vendimmarrje: Pozicionet vendimmarrëse në institucione publike dhe private mbahen kryesisht nga burrat, duke u dhënë grave një rol të kufizuar në formësimin e politikave dhe vendimeve që ndikojnë jetën e komunitetit.

· Siguria dhe mbrojtja sociale: Dhuna me bazë gjinore, përfshirë dhunën në familje, mbetet e përhapur, shpesh e paidentifikuar ose e paraportuara, duke krijuar pasiguri dhe pengesa për zhvillimin personal dhe social të grave.

· Akses i pabarabartë në shërbime dhe mundësi: Kufizimet në arsim, shëndetësi dhe programe zhvillimi ekonomiko-social kufizojnë potencialin e grave dhe kontribuojnë në pabarazi strukturore brenda komunitetit.

Pabarazitë gjinore nuk janë thjesht çështje sociale; ato përbëjnë pengesa reale për zhvillimin e qëndrueshëm të komunitetit. Pa adresimin e këtyre sfidave, Bashkia Shijak nuk mund të shfrytëzojë plotësisht resurset dhe kapacitetet e saj njerëzore dhe ekonomike, duke penguar ndërtimin e një shoqërie të drejtë, gjithëpërfshirëse dhe të fortë, ku të gjithë qytetarët, pa dallim gjinie, kanë mundësi të barabarta për pjesëmarrje aktive në jetën publike dhe zhvillim personal.

Ky vështrim i situatës aktuale krijon bazën për përcaktimin e objektivave strategjikë dhe veprimeve konkrete që do të ndërmerren në kuadër të Planit Vendor të Veprimit për Barazinë Gjinore 2026–2028, duke synuar jo vetëm reduktimin e pabarazive, por edhe fuqizimin aktiv të rolit të grave në të gjitha fushat e jetës lokale – nga arsimi dhe shëndetësia, te ekonomia dhe vendimmarrja publike.

3.3 
Analiza e Nevojave dhe Prioriteteve -Një Zotim i Bashkisë Shijak

Ky seksion shërben si një pikënisje strategjike, duke ofruar një analizë objektive të situatës në terren dhe duke theksuar rëndësinë e përfshirjes aktive të grave në çdo nivel. Analiza identifikon nevojat reale të komunitetit dhe prioritetet që kërkojnë ndërhyrje, duke u fokusuar në:

· Promovimin e pjesëmarrjes së grave në tregun formal të punës dhe në sipërmarrje;

· Sigurimin e përfaqësimit të barabartë gjinor në pozicionet vendimmarrëse të institucioneve publike dhe private;

· Zhvillimin e shërbimeve mbrojtëse dhe sociale që adresojnë dhunën me bazë gjinore dhe nevojat specifike të grave dhe vajzave;

· Përmirësimin e qasjes së grave në arsim, shëndetësi, trajnime dhe programe zhvillimi ekonomik;

· Sfidimin e stereotipeve gjinore dhe ndërtimin e një kulture gjithëpërfshirëse dhe të respektueshme për diversitetin gjinor.

Kjo analizë jo vetëm identifikon pabarazitë ekzistuese, por gjithashtu krijon një bazë të fortë për veprime konkrete dhe matje të rezultateve, duke e bërë planin një zotim të Bashkisë Shijak për të përfshirë gratë në çdo aspekt të jetës lokale dhe për të ndërtuar një komunitet të barabartë dhe të qëndrueshëm.

3.4
Vështrim i Situatës dhe Sfidave Ekzistuese

Përpara se të ndërtohet një plan veprimi, është thelbësore të kuptohet panorama e plotë e situatës. Pavarësisht progresit të rëndësishëm ligjor dhe politik në nivel kombëtar, Bashkia Shijak, si shumë njësi të tjera të qeverisjes vendore, përballet me sfida të konsiderueshme në garantimin e barazisë së plotë gjinore. Nevojat e grave dhe burrave vazhdojnë të mos adresohen në mënyrë të barabartë, veçanërisht në zonat rurale dhe në ato me sfida të theksuara ekonomike. Kjo situatë reflektohet në statistikat e ulëta të pjesëmarrjes së grave në tregun formal të punës dhe në pozitat vendimmarrëse, si dhe në numrin e lartë të rasteve të dhunës në familje, të cilat shpesh mbeten të paidentifikuara apo të paraportuara. Pabarazitë gjinore nuk janë vetëm një problem social, por edhe një pengesë për zhvillimin e qëndrueshëm. Pa adresimin e tyre, Bashkia Shijak nuk mund të shfrytëzojë plotësisht potencialin e saj njerëzor dhe të ndërtojë një komunitet të drejtë, të fortë dhe gjithëpërfshirës.

3.5 
Identifikimi i Boshllëqeve dhe Prioriteteve për Veprim

Analiza e situatës ka nxjerrë në pah disa boshllëqe kryesore në shërbimet publike të Bashkisë Shijak, të cilat shërbejnë si prioritete strategjike për këtë plan. Këto boshllëqe tregojnë nevojën për ndërhyrje urgjente dhe orientim të burimeve drejt fushave me ndikim maksimal:

1. Shërbime të specializuara për viktimat e dhunës me bazë gjinore: Aktualisht mungon një strehë emergjente ose një Qendër Këshillimi e specializuar që ofron ndihmë ligjore, psikologjike dhe sociale. Për pasojë, gratë e dhunuara shpesh mbeten të pambrojtura dhe detyrohen të kthehen te dhunuesit.

2. Linjë telefonike pa pagesë: Nuk ekziston një shërbim telefonik urgjent 24/7, i cili mund të ofronte këshillim konfidencial dhe orientim drejt shërbimeve të disponueshme, duke u shndërruar në një pikë kontakti të parë në momentet e krizës.

3. Protokolle të qarta bashkëpunimi ndërinstitucional: Mungesa e një mekanizmi të strukturuar referimi midis Bashkisë, Policisë, Qendrës Shëndetësore dhe shërbimeve sociale pengon koordinimin efikas. Kjo ndikon në trajtimin e vonuar ose të paplotë të rasteve të dhunës.

4. Fonde dhe burime njerëzore: Shërbimet sociale ekzistuese operojnë me buxhete dhe staf të kufizuar, çka e vështirëson trajtimin e thelluar të rasteve dhe ofrimin e mbështetjes së plotë për familjet në nevojë.

Identifikimi i këtyre boshllëqeve thekson nevojën për ndërhyrje strategjike dhe investime të qëndrueshme, të cilat ky plan synon t’i adresojë për të siguruar një përgjigje të shpejtë, gjithëpërfshirëse dhe efektive ndaj dhunës me bazë gjinore.

2. Objektivat Strategjikë – Tre Shtylla për Ndryshim

Ky plan i Barazisë Gjinore bazohet në tre objektiva strategjikë kryesorë, të cilët synojnë të adresojnë sfidat më të rëndësishme të identifikuara në Bashkinë Shijak. Secila shtyllë përfaqëson një hap vendimtar drejt ndërtimit të një shoqërie më të sigurt, më të drejtë dhe më të barabartë.
4.1
Ngritja e Shërbimeve Thelbësore – Infrastrukturë e Sigurt dhe Mbështetëse

Ky objektiv fokusohet në krijimin e shërbimeve thelbësore që mungojnë, duke ofruar një pikë referimi dhe mbështetje për viktimat e dhunës me bazë gjinore.

· Qendra Këshillimi e Specializuar: Ky objektiv fokusohet në krijimin e shërbimeve thelbësore që mungojnë në territorin e bashkisë, duke ofruar një pikë referimi dhe mbështetje të specializuar për viktimat e dhunës me bazë gjinore. Një prej shërbimeve më urgjente dhe të domosdoshme është ngritja e Qendrës së Këshillimit të Specializuar, e cila do të ofrojë mbështetje të integruar ligjore, psikologjike dhe sociale për gratë dhe vajzat e dhunuara. Kjo qendër do të krijonte një hapësirë të sigurt, konfidenciale dhe gjithëpërfshirëse, ku viktimat do të ndihmoheshin jo vetëm për të kaluar traumat, por edhe për të rimarrë kontrollin mbi jetën e tyre dhe për të ndërtuar një të ardhme më të qëndrueshme. Megjithatë, duhet theksuar se për shkak të kufizimeve buxhetore aktuale, Bashkia nuk ka mundësi financiare për të ngritur dhe mbajtur funksionale këtë qendër vetëm me burimet e saj. Pavarësisht se shërbimi është i domosdoshëm dhe një detyrim moral e institucional, realizimi i tij kërkon mbështetje të jashtme. Për këtë arsye, një ndër rrugët më të qëndrueshme është bashkëpunimi me donatorët, organizatat ndërkombëtare dhe partnerët e zhvillimit, të cilët mund të ofrojnë asistencë teknike dhe financiare për ngritjen, pajisjen dhe menaxhimin e qendrës. Ky partneritet do të garantonte që komuniteti të përfitojë nga një shërbim cilësor, ndërkohë që bashkia do të kontribuonte me burimet njerëzore, hapësira institucionale dhe koordinimin ndërsektorial.
· Linja Telefonike Pa Pagesë 24/7: Një linjë telefonike emergjente që ofron ndihmë të menjëhershme dhe këshillim, duke orientuar viktimat drejt shërbimeve përkatëse dhe duke garantuar reagim të shpejtë në situata krize.
4.2 
Fuqizimi i Institucioneve dhe Personelit – Rritja e Kapaciteteve për Veprim Efektiv

Për të siguruar funksionimin e shërbimeve të reja, është thelbësore të forcohen kapacitetet e institucioneve dhe personelit ekzistues, duke krijuar një rrjet të koordinuar profesionistësh.

· Trajnime të Specializuara: Personeli i Bashkisë, Policisë, Qendrës Shëndetësore, shkollave dhe punonjësit socialë do të trajnohen mbi identifikimin, referimin dhe menaxhimin e rasteve të dhunës me bazë gjinore.

· Protokollet e Bashkëpunimit: Hartimi dhe miratimi i një protokolli të qartë ndërinstitucional, i cili përcakton rolet dhe përgjegjësitë e secilit aktor në trajtimin e rasteve dhe koordinimin e shërbimeve.

4.3
Ndërgjegjësimi i Komunitetit – Promovimi i Kulturës së Barazisë
Parandalimi është po aq i rëndësishëm sa trajtimi. Ky objektiv synon të ndryshojë qëndrimet dhe të rrisë ndërgjegjësimin publik mbi barazinë gjinore.

· Fushata Edukative dhe Ndërgjegjësuese: Organizimi i fushatave përmes medias lokale, rrjeteve sociale, shkollave dhe aktiviteteve komunitare, për të shpjeguar rëndësinë e barazisë gjinore dhe për të inkurajuar raportimin e dhunës.

· Integrimi i Perspektivës Gjinore në Arsim: Bashkëpunimi me shkollat për të përfshirë tema mbi barazinë gjinore, stereotipet dhe respektin reciprok në kurrikula dhe aktivitete jashtëshkollore, duke rritur vetëdijen që nga moshat e reja.

3. Plani i Veprimit dhe Kërkesa për Mbështetje

Ky seksion shërben si një udhërrëfyes operativ që detajon hapat konkretë për realizimin e objektivave të Planit të Barazisë Gjinore. Çdo veprim është hartuar me kujdes për të adresuar boshllëqet e identifikuara dhe për të sjellë ndryshim të prekshëm në komunitet

Objektivi 1: Ngritja e Shërbimeve Thelbësore

5.1.
Qendra Këshillimi e Specializuar

· Përshkrimi: Një ambient ekzistues në pronësi të Bashkisë do të rikonstruktohet dhe pajiset për të shërbyer si Qendër Këshillimi e specializuar. Qendra do të sigurojë një mjedis të sigurt dhe konfidencial për gratë dhe vajzat.

· Shërbimet: Këshillim psikologjik, asistencë ligjore dhe shërbime ndihmëse sociale, të gjitha të ofruara nën një çati.

· Personeli: Dy profesionistë me kohë të plotë – një psikolog/e dhe një jurist/e – të cilët do të bashkëpunojnë ngushtë me punonjësin e Barazisë Gjinore në Bashki.
Objektivi 2: Fuqizimi i Institucioneve dhe Personelit

5.2.
Trajnime për Stafin dhe Partnerët

· Përshkrimi: Do të zhvillohet një cikël trajnimesh për stafin e Bashkisë, Policinë, Qendrën Shëndetësore, Shkollat dhe Gjykatën.

· Tematikat: Identifikimi i rasteve të dhunës, protokollet e referimit, menaxhimi efektiv i rasteve dhe aspektet ligjore.

· Qëllimi: Sigurimi që çdo institucion të njohë saktësisht rolin dhe përgjegjësitë e tij brenda Mekanizmit të Referimi.
Objektivi 3: Ndërgjegjësimi i Komunitetit

5.3.
Fushata Ndërgjegjësimi

· Përshkrimi: Realizimi i një fushate gjithëpërfshirëse ndërgjegjësimi në nivel bashkie për barazinë gjinore dhe parandalimin e dhunës.

· Formatet: Përdorimi i medias lokale (radio, portale online), vendosja e afisheve dhe fletëpalosjeve në qendra publike (Qendra Shëndetësore, Zyrat e Bashkisë), si dhe organizimi i aktiviteteve në shkolla dhe komunitet.

· Mesazhi: Rëndësia e barazisë gjinore, lufta kundër stereotipeve dhe inkurajimi i raportimit të rasteve të dhunës.
Veprimet e Planit dhe Referimi Financiar sipas Buxhetit të Bashkisë Shijak

	Fusha e Ndërhyrjes / Aktiviteti
	Veprimet Kryesore
	Rezultatet e Pritshme
	Numri / Njësia e përfshirë
	Vlera e Parashikuar (Lekë)

	Pjesëmarrja gjinore në vendimmarrje
	Trajnime, mentorime, mbështetje për gratë në pozicione vendimmarrëse
	Rritja e pjesëmarrjes së grave në struktura vendore
	8 aktivitete / 24 muaj
	500 000

	Mbrojtja dhe mbështetja sociale
	Mbështetje për viktimat e dhunës me bazë gjinore, referimi në MKR
	raste të trajtuara dhe mbështetur
	6 aktivitete / 24 muaj
	500 000

	Arsimi dhe zhvillimi i kapaciteteve
	Bursë për vajza, programe STEM, trajnime profesionale
	Përfshirja e  vajzave në programe arsimore
	4 kurse trajnimi / 24 muaj
	750 000

	Përfshirja ekonomike
	Mbështetje për sipërmarrëse lokale, trajnime profesionale
	gra të përfshira në projekte ekonomike
	4 aktivitete / 24 muaj
	  250 000

	Sensibilizimi dhe ndryshimi kulturor
	Fushata ndërgjegjësimi, aktivitete komunitare
	Fushata qytetarë të përfshirë
	5 aktivitete / 24 muaj
	 500 000


Totali: 2.500 000 Lek për dy vite
Të gjitha aktivitetet do të mbështeten dhe monitorohen nga specialisti i Barazisë Gjinore në Bashki dhe në bashkëpunim me MKR.
Sipas kuadrit ligjor kombëtar dhe atij ndërkombëtar, Plani i Barazisë Gjinore duhet të përkthehet në gjuhën angleze, në mënyrë që të sigurohet transparenca, shkëmbimi i informacionit dhe mundësia e aksesit nga partnerët ndërkombëtarë, organizatat e donatorëve dhe institucionet e tjera bashkëpunuese. Ky proces i përkthimit do të garantojë gjithashtu harmonizimin me standardet e kërkuara nga dokumentet strategjike kombëtare dhe ndërkombëtare në fushën e barazisë gjinore. Shpenzimet e nevojshme për realizimin e këtij aktiviteti do të mbulohen nga Bashkia Shijak Vlera maksimale për këtë shërbim është vlera 500.000 lekë.

6
Buxheti dhe Burimet - Kërkesa Specifike për Fonde nga Donatorët
Zbatimi i Planit të Veprimit për Barazinë Gjinore 2026-2028 kërkon një buxhet të dedikuar, i cili do të mbulojë kostot për veprimet konkrete të listuara më sipër. Duke marrë parasysh burimet e kufizuara të buxhetit vendor, Bashkia Shijak kërkon mbështetje financiare nga partnerët ndërkombëtarë dhe donatorët. Buxheti i mëposhtëm është i hartuar për të mbuluar nevojat kryesore për një periudhë dyvjeçare.
BUXHETI DHE REFERIMI FINANCIAR I PLANIT TË VEPRIMIT PËR BARAZINË GJINORE 2026–2028”
	Fusha e Ndërhyrjes / Aktiviteti
	Veprimet Kryesore
	Burimi i Financimit
	Vlera e Parashikuar (Euro)

	Ngritja e Shërbimeve Thelbësore
	· Qendra e Këshillimit: rikonstruksioni, pajisja, paga për dy profesionistë
	Donatorët
	17,000 Euro

	Fuqizimi i Institucioneve dhe Personelit
	· Trajnime për stafin dhe partnerët, honorare trajnerësh, materiale
	 Donatorët
	10,000 Euro

	Ndërgjegjësimi i Komunitetit
	· Fushata ndërgjegjësimi: media, afishe, aktivitete në shkolla dhe komunitet
	Donatorët
	10,000 Euro

	Menaxhimi dhe Monitorimi i Projektit
	· Shpenzime administrative, raportim periodik
	Donatorët
	8,000 Euro


Totali i përgjithshëm për 2 vjet - 45,000 Euro

7
Afatet Kohore

Zbatimi i planit do të ndjekë një afat kohor të qartë dhe realist, i ndarë në faza, për të siguruar që investimet të sjellin rezultate të matshme në kohën e duhur.

· Në fazën e parë (Janar 2026 – Qershor 2027) parashikohet ngritja e Qendrës së Këshillimit, e cila do të shërbejë si struktura bazë për ofrimin e shërbimeve dhe mbështetjes për qytetarët.

· Në fazën e dytë (Korrik – Dhjetor 2027) fokusi vendoset tek përgatitja profesionale e stafit përmes trajnimeve dhe nisja e fushatës së parë ndërgjegjësuese me qëllim rritjen e ndërgjegjësimit publik.

· Në fazën e tretë (2027–2028) parashikohet konsolidimi i qendrës, zhvillimi i një cikli të dytë trajnimesh në bashkëpunim me partnerë të rinj dhe zgjerimi i fushatave ndërgjegjësuese edhe në zonat rurale.

Ky planifikim është i strukturuar për të siguruar një proçes të vazhdueshëm, duke kaluar nga ngritja e bazës, tek funksionimi aktiv dhe më pas te zgjerimi i shërbimeve.
Matrica e Afateve Kohore
Kjo matricë paraqet një planifikim të detajuar mujor për zbatimin e aktiviteteve kryesore të planit.

Matricë e Planifikimit të Aktiviteteve

	Faza
	Aktiviteti
	Afati Kohor

	Faza 1: Themelimi i Shërbimeve 
	1.1. Ngritja e Qendrës së Këshillimit
	Janar 2026 – Qershor 2027

	Faza 2: Fillimi i Programeve 
	2.1. Cikli i Parë i Trajnimeve për Stafin
	Korrik 2026 –    Dhjetor 2026

	
	2.2. Nisja e Fushatës së Parë Ndërgjegjësuese
	Janar 2026 Dhjetor 2026

	Faza 3: Konsolidimi dhe Zgjerimi 
	3.1. Funksionimi i Qendrës së Këshillimit
	Gjithë vitin 2027–2028

	
	3.2. Cikli i Dytë i Trajnimeve (me partnerë të rinj)
	Mars 2027 – Qershor         2027

	
	3.3. Zgjerimi i Fushatës Ndërgjegjësuese në zona rural
	        Janar 2026 – Qershor 2028

	
	
	


Ky plan i strukturuar në faza siguron një zhvillim të qëndrueshëm dhe të matshëm të shërbimeve, duke garantuar që aktivitetet të arrijnë efektivitetin e dëshiruar dhe të përmirësojnë jetën e qytetarëve gjatë gjithë periudhës 2026–2028.
7.1
Progresi në Zbatimin e Planit të Veprimit

Bashkia Shijak ka ndërmarrë veprime konkrete për të avancuar barazinë ndërmjet gjinive në të gjitha fushat e jetës sociale, ekonomike dhe publike. Progresi i përshkruar reflekton rezultatet e pritshme si pasojë e zbatimit të objektivave strategjikë:

· Rritja e pjesëmarrjes së grave dhe vajzave në vendimmarrje dhe forume vendore.

· Forcimi i mbrojtjes dhe mbështetjes për viktimat e dhunës me bazë gjinore.

· Sigurimi i mundësive të barabarta në arsim dhe trajnime profesionale.

· Fuqizimi ekonomik i grave dhe përfshirja e tyre në tregun lokal.

Ndërgjegjësimi i komunitetit dhe ndryshimi i stereotipeve gjinore: Organizimi i fushatave sensibilizuese dhe edukative në shkolla, media lokale dhe aktivitete komunitare, për të promovuar një kulturë respekti dhe barazie gjinore, duke inkurajuar raportimin e dhunës dhe pjesëmarrjen aktive të të gjitha grupeve në jetën publike.
Tabela më poshtë tregon objektivat kryesore, veprimet e ndërmarra dhe rezultatet e pritshme:

	Objektivi
	Veprimet e ndërmarra
	Rezultatet e pritshme

	1. Rritja e pjesëmarrjes dhe e ndikimit  të grave në vendimmarrje
	Organizimi i trajnimeve dhe krijimi I rrjeteve te monitorimit
	Pjesëmarrja e grave në forume vendore mund të rritet; mund të krijohen rrjete mentorimi për gratë


	2. Forcimi i mekanizmave kundër dhunës gjinore
	Implementimi i protokolleve bashkiake për raportimin; Organizimi i fushatave sensibilizuese
	Fushatat mund të arrijnë një numër të madh qytetarësh; mund të krijohen mjete të tjera për raportim.

	3. Barazia në arsim dhe trajnime profesionale
	Sigurimi i bursave dhe programeve trajnimi për vajza dhe gra; Monitorimi i pjesëmarrjes gjinore në shkolla dhe qendra trajnimi
	Pjesëmarrja e vajzave në trajnime profesionale mund të rritet; balancim gjinor në programet STEM



	4. Përfshirja e grave në ekonominë lokale
	Promovimi i mikrograntëve dhe subvencioneve për sipërmarrëse; Organizimi i panaireve të biznesit
	Mbështetje e bizneseve të reja të udhëhequra nga gra; përfshirja e grave në panaire


Të gjitha veprimet e përfshira në tabelë synojnë të përmbushin objektivat strategjikë të Planit të Veprimit për barazinë gjinore. Rezultatet e pritshme tregojnë rritjen e pjesëmarrjes së grave në vendimmarrje, forcimin e mekanizmave kundër dhunës gjinore, sigurimin e mundësive të barabarta në arsim dhe trajnime profesionale, si dhe fuqizimin ekonomik të grave përmes përfshirjes aktive në tregun lokal. Ky progres i integruar ndihmon në arritjen e objektivave kryesore strategjikë, duke siguruar që veprimet konkrete të kenë ndikim të matshëm dhe të qëndrueshëm në promovimin e barazisë gjinore në Bashkinë Shijak.
7.2
 Analizë e Progresit dhe Sfidave

Pavarësisht rezultateve të prekshme dhe progresit të arritur në zbatimin e Planit të Veprimit, sfidat e ndryshme mbeten pengesa të rëndësishme për realizimin e plotë të objektivave strategjikë. Këto sfida kërkojnë ndërhyrje të planifikuar, bashkëpunim të vazhdueshëm dhe përmirësim të mekanizmave ekzistues për të garantuar që të gjitha veprimet e përshkruara të arrijnë ndikimin e dëshiruar.

1. Kufizime buxhetore: Disponueshmëria e fondeve mbetet një kufizim kryesor, duke penguar zgjerimin e masave dhe shtrirjen e shërbimeve në të gjitha njësitë administrative. Për të adresuar këtë, nevojitet mobilizimi i burimeve shtesë dhe kërkimi i mbështetjes nga donatorët dhe partnerët lokalë.

2. Qasja në zonat rurale: Shtrirja e shërbimeve mbetet sfidë e veçantë në njësitë rurale si Xhafzotaj, Gjepalaj dhe Maminas, ku infrastruktura dhe transporti i kufizuar ndikojnë në qasjen e komuniteteve në programet dhe aktivitetet për barazi gjinore. Kjo kërkon plane të veçanta të qasjes dhe përdorimin e platformave fleksibile për trajnime dhe shërbime sociale.

3. Niveli i ulët i vetëdijes dhe rezistenca kulturore: Një pjesë e komuniteteve vazhdojnë të mbajnë stereotipe gjinore dhe rezistencë ndaj pjesëmarrjes së grave në vendimmarrje. Kjo sfidë kërkon zhvillimin e fushatave sensibilizuese intensive, programeve edukative dhe angazhimin aktiv të liderëve lokalë dhe komuniteteve për të ndikuar në ndryshimin e qëndrimeve.

4. Mungesa e të dhënave të përditësuara: Planifikimi dhe monitorimi i veprimeve pengohet nga mungesa e statistikave dhe të dhënave të detajuara gjinore. Për të siguruar vendimmarrje të bazuar në evidencë, është e domosdoshme ngritja e sistemeve të përpunimit të të dhënave dhe përditësimi i tyre periodik.

5. Bashkëpunimi ndërinstitucional: Efektiviteti i veprimeve varet gjithashtu nga koordinimi mes aktorëve lokalë dhe qendrorë. Mungesa e bashkëpunimit të mjaftueshëm mund të çojë në dyfishim të përpjekjeve, humbje të burimeve dhe ndikim të kufizuar të programeve. Nevojitet forcimi i partneriteteve dhe krijimi i mekanizmave të qartë koordinues për të harmonizuar aktivitetet dhe për të maksimizuar rezultatet.

Duke adresuar këto sfida në mënyrë të strukturuar dhe strategjike, Bashkia Shijak mund të sigurojë që të gjitha veprimet e parashikuara të arrijnë efektivitetin e dëshiruar, duke kontribuar në mënyrë të qëndrueshme në promovimin e barazisë gjinore dhe në përmirësimin e jetës së komuniteteve lokale.
8. Monitorimi, Vlerësimi dhe Raportimi

8.1. Treguesit e Suksesit

Për të siguruar matjen objektive të progresit në zbatimin e Planit Vendor të Veprimit për Barazinë Gjinore 2026–2028, janë parashikuar tregues të qartë dhe të matshëm. Këta tregues do të ndihmojnë në vlerësimin e arritjeve, identifikimin e boshllëqeve dhe përcaktimin e ndërhyrjeve të nevojshme për përmirësim.
Kategoritë kryesore të treguesve
· Pjesëmarrja gjinore në vendimmarrje: përfaqësimi i grave në strukturat vendore dhe forumet e vendimmarrjes.

· Shërbimet kundër dhunës gjinore: gra dhe burra përfitues nga shërbimet; 

· Barazia në arsimim dhe trajnim profesional: vajzat janë përfshirë në programe bursash dhe në iniciativa për rritjen e pjesëmarrjes në fushat STEM.

· Përfshirja ekonomike: gra sipërmarrëse të mbështetura përmes programeve të fuqizimit ekonomik dhe aksesit në financa.

· Sensibilizimi: fushata ndërgjegjësuese me përfshirjen e qytetarëve.
Treguesit e mësipërm ofrojnë një kornizë për matjen e avancimit të Planit të Veprimit. Mbledhja dhe përditësimi i të dhënave do të mundësojnë vlerësim të saktë të rezultateve, identifikimin e sfidave të reja dhe përshtatjen e masave për të siguruar efektivitet maksimal. Ky proçes garanton që çdo ndërhyrje e ndërmarrë të ketë ndikim të matshëm dhe të kontribuojë drejt arritjes së një shoqërie më të drejtë dhe gjithëpërfshirëse.
8.2. Mekanizmi i Raportimit

Për të garantuar transparencë dhe besueshmëri, raportimi do të bazohet në një proces periodik dhe gjithëpërfshirës.

Elementët kryesorë të mekanizmit të raportimit:
· Raportim periodik: çdo 6 muaj do të përgatitet një raport i ndërmjetëm mbi ecurinë.

· Raport vjetor për barazinë gjinore: do të përmbajë një përmbledhje të rezultateve, sfidave dhe rekomandimeve për vitin pasardhës.

· Publikim online: raportet do të publikohen në faqen zyrtare të bashkisë.

· Pjesëmarrja e aktorëve të jashtëm: organizatat e shoqërisë civile, përfaqësues të komunitetit dhe partnerë ndërkombëtarë do të përfshihen në vlerësim.
Ky mekanizëm i monitorimit dhe raportimit garanton transparencë, llogaridhënie dhe angazhim të vazhdueshëm të të gjitha palëve të interesuara. Ai lejon identifikimin e sukseseve dhe sfidave në kohë reale, përshtatjen e veprimeve sipas nevojave të komunitetit dhe sigurimin që Plani i Veprimit për Barazinë Gjinore të sjellë rezultate konkrete dhe të qëndrueshme.
8.3
Tabela e objektivave për barazinë gjinore

	Objektivi
	Treguesi
	Vlera bazë
	Objektivi 2027
	Objektivi 2028
	Burimi i të dhënave
	Frekuenca e raportimit

	Rritja e pjesëmarrjes së grave
	35 % e grave në këshillin bashkiak
	–
	Rritja e përfaqësimit të grave
	Konsolidimi i përfaqësimit dhe mbajtja e nivelit
	Bashkia Shijak
	Çdo 4 vite

	Forcimi i shërbimeve kundër dhunës
	Nr. raste të trajtuara
	nr
	Zhvillimi i kapaciteteve të shërbimeve dhe trajtimit të rasteve
	Konsolidimi i shërbimeve dhe rritja e numrit të rasteve të trajtuara
	Sektori i ndihmës ekonomike
	Çdo 6 muaj

	Përfshirja në arsim dhe trajnime profesionale
	Nr. vajzave në bursa / STEM
	–
	Rritja e pjesëmarrjes së vajzave në programe trajnimi
	Përforcimi i pjesëmarrjes dhe diversifikimi i programeve
	Zyra Vendore e Arsimit
	Çdo vit

	Mbështetja e grave sipërmarrëse
	Nr. Grave të përfshira
	–
	Zhvillimi i sipërmarrjes dhe mbështetja e grave në aktivitete ekonomike
	Zgjerimi i mbështetjes dhe krijimi i mundësive të reja për bizneset e grave
	Drejtoria Ekonomike
	Çdo vit

	Sensibilizimi dhe ndërgjegjësimi
	Nr. fushatave dhe pjesëmarrësve
	
	Organizimi i fushatave për rritjen e ndërgjegjësimit
	Intensifikimi i fushatave dhe përfshirja më e gjerë e qytetarëve
	OJF/Bashkia

 
	Çdo 6 muaj


Kjo tabelë përmbledh objektivat kryesore të Planit për Barazinë Gjinore për periudhën 2026–2028, treguesit për matjen e përparimit, burimet e të dhënave dhe frekuencën e raportimit. Përfshin synimet për rritjen e pjesëmarrjes së grave në vendimmarrje, forcimin e shërbimeve kundër dhunës, përfshirjen e vajzave në trajnime profesionale, mbështetjen e grave sipërmarrëse dhe aktivitetet e sensibilizimit dhe ndërgjegjësimit për barazi gjinore gjatë këtyre viteve.”
9.
Aneks-Detajet shtesë

 Ky plan i detajuar është një reflektim i angazhimit të Bashkisë Shijak si një institucion i përgjegjshëm dhe proaktiv. Përmes këtij dokumenti, Bashkia jo vetëm që përmbush detyrimet ligjore dhe strategjike, por gjithashtu merr një rol udhëheqës në ndërtimin e një komuniteti më të drejtë dhe gjithëpërfshirës. Angazhimi ynë shkon përtej fjalëve, duke u përkthyer në veprime konkrete dhe të matshme që synojnë të adresojnë pabarazitë dhe të garantojnë të drejtat e çdo qytetari.

9.1
Letra e kërkesës

Mbështetja dhe bashkëpunimi i partnerëve strategjikë, siç konfirmohet edhe në letrat e referencës të bashkëngjitura, dëshmon angazhimin e përbashkët për arritjen e këtyre objektivave. Këto dokumente tregojnë gatishmërinë e donatorëve, organizatave të shoqërisë civile dhe institucioneve arsimore e shëndetësore për të kontribuar në krijimin e shërbimeve mbrojtëse, programeve trajnimi dhe iniciativave për ndërgjegjësim komunitar. Ato forcojnë kredibilitetin e planit dhe garantojnë që zbatimi i tij të realizohet në mënyrë transparente, të koordinuar dhe efektive, duke u siguruar qytetarëve rezultate konkrete dhe të qëndrueshme.

Në këtë mënyrë, aneksi dhe letrat e referencës nuk janë vetëm dokumente mbështetëse, por edhe një dëshmi e përkushtimit institucional dhe e bashkëpunimit ndërinstitucional që është thelbësor për suksesin e Planit të Veprimit për Barazinë Gjinore.

Për të dëshmuar mbështetjen e gjerë dhe përkushtimin e përbashkët ndaj objektivave të këtij Plani Vendor të Veprimit për Barazinë Gjinore, Bashkia Shijak prezanton letrat e referencës nga partnerët strategjikë, donatorët dhe organizatat bashkëpunuese. Këto dokumente janë një konfirmim i angazhimit për të ofruar shërbime mbrojtëse, programe trajnimi dhe iniciativa ndërgjegjësimi, duke garantuar zbatim efektiv, transparent dhe të qëndrueshëm të planit.
9.2
Letra e Kërkesës për Donatorë

Për donatorët institucionalë (Bashkim Evropian, agjenci qeveritare, fondacione ndërkombëtare financiare):
9.3
Letër Reference – UN Women

Subjekti: Mbështetje për përfaqësimin e grave në vendimmarrje dhe parandalimin e dhunës me bazë gjinor
I nderuar ekip i UN Women Shqipëri,

Bashkia Shijak ka miratuar Planin e Barazisë Gjinore 2026–2028, ku një ndër objektivat kryesore është rritja e përfaqësimit të grave në vendimmarrje dhe forcimi i mekanizmave kundër dhunës me bazë gjinore.
Përvoja dhe mbështetja e UN Women në këto fusha përbën një partneritet të domosdoshëm për të garantuar një zbatim efektiv të planit dhe për të fuqizuar gratë dhe vajzat në nivel lokal.
Vlera e propozuar për mbështetjen e aktiviteteve me prioritet: 

Ju ftojmë të bashkëpunoni me Bashkinë Shijak në këtë proçes përmes asistencës teknike, mbështetjes në ngritjen e kapaciteteve dhe financimit të aktiviteteve prioritare të planit.

Me respekt,
Kryetari i Bashkisë Shijak
Elton Arbana

9.4
Letër Reference – UNICEF
Subjekti: Mbështetje për edukimin dhe ndërgjegjësimin gjinor të brezave të rinj

I nderuar ekip i UNICEF Shqipëri,

Në kuadër të Planit të Barazisë Gjinore 2026–2028, Bashkia Shijak synon të investojë në edukimin e brezave të rinj mbi barazinë gjinore dhe respektin e ndërsjellë. Kjo do të realizohet përmes aktiviteteve kulturore e sportive dhe materialeve edukative për shkollat.

Duke qenë se UNICEF ka një rol kyç në mbrojtjen e të drejtave të fëmijëve dhe edukimin e tyre gjithëpërfshirës, ne shohim tek ju një partner strategjik për zbatimin e këtyre masave.
Vlera e propozuar për mbështetjen e aktiviteteve: 

Me respekt,
Kryetari i Bashkisë Shijak

Elton Arbana

9.5
Letër Reference – USAID

Subjekti: Mbështetje për fuqizimin ekonomik të grave dhe sipërmarrjes femërore
I nderuar ekip i USAID Shqipëri,

Një nga prioritetet e Planit të Barazisë Gjinore 2026–2028 të Bashkisë Shijak është fuqizimi ekonomik i grave dhe vajzave përmes trajnimeve profesionale, panaireve të punës dhe mbështetjes për sipërmarrjet femërore.

Përvoja e USAID në fushën e zhvillimit ekonomik vendor dhe mbështetjes për bizneset e vogla është thelbësore për arritjen e rezultateve të prekshme.

Ju ftojmë të bëheni partnerë në këtë nismë për të rritur mundësitë e punësimit dhe sipërmarrjes për gratë e Shijakut.
Vlera e propozuar për mbështetjen e aktiviteteve: 

Me respekt,
Kryetari i Bashkisë Shijak
Elton Arbana

9.6
Letër Reference – OSBE
Subjekti: Mbështetje për transparencën dhe përfaqësimin e barabartë në demokracinë lokale

I nderuar ekip i OSBE në Shqipëri,

Bashkia Shijak, në kuadër të Planit të Barazisë Gjinore 2026–2028, synon të rrisë transparencën, pjesëmarrjen qytetare dhe përfaqësimin e barabartë në strukturat vendimmarrëse lokale.

Ekspertiza dhe mbështetja e OSBE për demokracinë vendore dhe përfaqësimin gjinor janë thelbësore për të forcuar demokracinë lokale dhe për të ndërtuar institucione më gjithëpërfshirëse.
Vlera e propozuar për mbështetje: 

Me respekt,
Kryetari i Bashkisë Shijak

Elton Arbana

9.7
Letër Reference – UNFPA

Subjekti: Mbështetje për parandalimin e dhunës me bazë gjinore dhe shëndetin riprodhues

I nderuar ekip i UNFPA Shqipëri,

Një ndër prioritetet e Planit të Barazisë Gjinore 2026–2028 në Bashkinë Shijak është parandalimi i dhunës me bazë gjinore dhe forcimi i mekanizmave të referimit për viktimat. Po ashtu, synohet të promovohet kujdesi për shëndetin riprodhues dhe mirëqenien e grave dhe vajzave.

Ekspertiza dhe mbështetja e UNFPA janë thelbësore për realizimin e këtyre masave, të cilat do të ndikojnë drejtpërdrejt në përmirësimin e jetës së komunitetit.
Vlera e propozuar për mbështetje: 

Me respekt,
Kryetari i Bashkisë Shijak

Elton Arbana

9.8
Letër Reference – Për çdo donator

Subjekti: Partneritet për zbatimin e Planit të Barazisë Gjinore 2026–2028
I nderuar partner,
Bashkia Shijak ka miratuar Planin e Barazisë Gjinore për periudhën 2026–2028, i cili synon të forcojë rolin e grave dhe vajzave në vendimmarrje, të rrisë mundësitë e tyre për punësim e sipërmarrje, si dhe të sigurojë akses të barabartë në shërbime.
Ky plan përbën një dokument strategjik që kërkon bashkëpunim të ngushtë me partnerë vendas dhe ndërkombëtarë për të siguruar burimet e nevojshme financiare dhe teknike.
Jemi të bindur se partneriteti me Ju do të kontribuojë ndjeshëm në arritjen e objektivave dhe do të krijojë një ndikim të prekshëm në komunitetin tonë.
Me respekt,
Kryetari i Bashkisë Shijak

Elton Arbana
10
Profili i Partnerëve

Për zbatimin e Planit Vendor të Veprimit për Barazinë Gjinore, Bashkia Shijak do të bashkëpunojë me një rrjet partnerësh strategjikë, të cilët luajnë rol të rëndësishëm në sigurinë e një zbatimi gjithëpërfshirës dhe efektiv. Çdo partner kontribuon në mënyra të ndryshme, duke ofruar ekspertizë, burime dhe përfaqësim që sigurojnë realizimin e objektivave të planit:

· Organizatat e Shoqërisë Civile (OJF) – Sigurojnë ekspertizë të specializuar në fushën e barazisë gjinore, ofrojnë mbështetje për viktimat e dhunës, dhe organizojnë trajnime dhe aktivitete sensibilizuese për komunitetin. Përmes këtyre veprimeve, OJF-të ndihmojnë në rritjen e vetëdijes dhe ndryshimin e qëndrimeve kulturore që pengojnë barazinë.

· Institucionet Arsimore dhe Akademike – Ofrimi i analizave të thelluara, monitorimi i progresit dhe zhvillimi i programeve trajnimi për vajza dhe gra janë disa nga kontributet e tyre kryesore. Këto institucione ndihmojnë në bazimin e politikave dhe veprimeve mbi të dhëna të sigurta dhe praktika të mira ndërkombëtare.

· Partnerët Ndërkombëtarë – Sigurojnë mbështetje teknike dhe financiare për krijimin e shërbimeve të reja dhe për fuqizimin e kapaciteteve lokale. Ata mundësojnë akses në eksperiencë, standarde dhe mjete që përforcojnë zbatimin e programeve dhe arrijnë rezultate të qëndrueshme.

· Komuniteti Lokal dhe Këshilli Rinor – Marrja e komunitetit dhe pjesëmarrja aktive e rinisë janë thelbësore për suksesin e planit. Ata angazhohen në sensibilizimin e qytetarëve, organizimin e aktiviteteve lokale dhe promovimin e barazisë gjinore në nivel bashkie, duke siguruar që zëri i komunitetit të dëgjohet dhe marrë parasysh.

· Aleanca e Grave Këshilltare – Siguron përfaqësim dhe integrimin e perspektivës gjinore në të gjitha politikat dhe veprimet e Bashkisë. Ky partner garanton që vendimmarrja të jetë gjithëpërfshirëse dhe të reflektojë nevojat dhe interesat e grave dhe vajzave.

Ky rrjet i partnerëve strategjikë siguron që Plani Vendor të zbatohet në mënyrë gjithëpërfshirëse dhe të monitorohet me rigorozitet, duke arritur rezultate konkrete për të gjitha grupet e prekura. Bashkëpunimi i koordinuar mes partnerëve jo vetëm që rrit efektivitetin e veprimeve, por edhe forcon qëndrueshmërinë e projekteve dhe ndikimin e tyre afatgjatë në përmirësimin e barazisë gjinore në Bashkinë Shijak.

11.
 Korniza Strategjike dhe Objektivat e Zbatimit të Barazisë Gjinore

Matrica e mëposhtme paraqet në mënyrë të përmbledhur fushat prioritare të ndërhyrjes të Planit të Barazisë Gjinore në Bashkinë Shijak për periudhën 2026–2028. Ajo shërben si një instrument praktik për zbatimin e planit, duke lidhur objektivat strategjikë me aktivitetet konkrete, afatet kohore, aktorët përgjegjës, partnerët e mundshëm dhe indikatorët e suksesit. Qasja e përdorur synon të garantojë transparencë, llogaridhënie dhe lehtësi në monitorimin e progresit, duke u fokusuar tek përfitimet e drejtpërdrejta për qytetarët e Shijakut.

	Fusha e ndërhyrjes
	Objektivi
	Aktivitetet kryesore
	Afati kohor
	Aktorët përgjegjës
	Partnerët / Donatorët e mundshëm
	Indikatorët e suksesit

	Pjesëmarrja e grave në vendimmarrje
	Rritja e përfaqësimit të grave në strukturat vendimmarrëse lokale
	- Trajnime mbi lidershipin dhe pjesëmarrjen politike
- Fushata sensibilizuese për përfaqësim të barabartë në këshillin bashkiak
	2026–2027
	Bashkia Shijak, Këshilli Bashkiak
	UN Women, OSBE, ambasadat, organizata vendore
	Numri i grave të zgjedhura në këshillin bashkiak; numri i grave të trajnuara

	Ekonomia dhe punësimi i grave
	Përmirësimi i aksesit të grave në tregun e punës dhe sipërmarrje
	- Trajnime profesionale dhe teknike
- Mbështetje për biznese të vogla dhe start-up të grave
- Panaire punësimi për gratë
	2026–2028
	Bashkia Shijak
	BE (IPA), GIZ, USAID, UNDP
	Numri i grave të punësuara; numri i bizneseve të grave të mbështetura

	Barazia gjinore në shërbimet publike
	Sigurimi i aksesit të barabartë në shërbime për burrat dhe gratë
	- Hartimi i udhëzuesve të brendshëm me fokus barazinë gjinore
- Trajnime për stafin e bashkisë mbi barazinë gjinore dhe mosdiskriminimin
	2026–2027
	Bashkia Shijak
	UNDP, CoE, organizata vendore
	Numri i shërbimeve të rishikuara; niveli i kënaqësisë së qytetarëve

	Parandalimi i dhunës me bazë gjinore
	Rritja e ndërgjegjësimit dhe përmirësimi i mekanizmave të mbrojtjes
	- Fushata informuese në komunitet dhe shkolla
- Fuqizimi i mekanizmit të referimit për viktimat
	2026–2028
	Bashkia Shijak, Policia, Qendra Sociale
	UN Women, UNFPA, organizata lokale
	Numri i rasteve të referuara; ulja e rasteve të dhunës së raportuar

	Edukimi dhe ndërgjegjësimi gjinor
	Edukimi i brezave të rinj për barazi dhe respekt të ndërsjellë
	- Aktivitetet kulturore dhe sportive me fokus barazinë gjinore
- Përgatitja e materialeve edukative për shkollat
	2026–2028
	Bashkia Shijak, Drejtoria Rajonale e Arsimit
	UNICEF, Save the Children, Terre des Hommes
	Numri i aktiviteteve të realizuara; pjesëmarrja e nxënësve


Kjo matricë përfaqëson një plan të qartë veprimi që i jep Bashkisë Shijak mundësinë të avancojë barazinë gjinore në nivel lokal, duke forcuar pjesëmarrjen, fuqizimin ekonomik, aksesin në shërbime, parandalimin e dhunës dhe edukimin e brezave të rinj. Zbatimi i saj kërkon bashkëpunim të ngushtë ndërmjet institucioneve vendore dhe partnerëve kombëtarë e ndërkombëtarë. Në të njëjtën kohë, dokumenti shërben si bazë për mobilizimin e mbështetjes financiare nga donatorët, duke u përshtatur me prioritetet e tyre strategjike. Përmes kësaj qasjeje, Bashkia Shijak synon të bëhet një shembull pozitiv në promovimin e barazisë gjinore dhe zhvillimit gjithëpërfshirës në nivel lokal.

Plani Vendor i Veprimit për Barazinë Gjinore i Bashkisë Shijak përfaqëson një hap strategjik drejt ndërtimit të një shoqërie më të drejtë dhe gjithëpërfshirëse. Ai synon të forcojë mundësitë dhe kapacitetet e grave, të promovojë pjesëmarrjen e tyre aktive në vendimmarrje, të garantojë mbrojtje nga dhuna dhe të krijojë mundësi ekonomike të barabarta.

Ky dokument nuk është vetëm një plan veprimi, por edhe një thirrje për partneritet dhe bashkëpunim me të gjithë aktorët lokalë dhe ndërkombëtarë. Zbatimi i tij do të sjellë rezultate konkrete, duke transformuar realitetin e grave dhe vajzave në Shijak dhe duke krijuar një model të qëndrueshëm që mund të shërbejë si shembull për bashki të tjera në Shqipëri.

Angazhimi ynë është i qartë: me buxhetin e bashkisë, me mbështetjen e donatorëve, partnerëve dhe komunitetit. Bashkia Shijak synon të ndërtojë një të ardhme ku barazia gjinore nuk është vetëm një aspiratë, por një realitet i prekshëm për çdo qytetar. Zbatimi i planit do të monitorohet dhe vlerësohet rregullisht, duke siguruar që çdo veprim të kontribuojë drejt arritjes së rezultateve të matshme dhe qëndrueshme për barazinë gjinore në nivel lokal.

� Së bashku me Ligjin Nr. 47/2018 “Për disa shtesa dhe ndryshime në ligjin nr.9669, datë 18.12.2006 “Për masa ndaj dhunës në marrëdhëniet familjare”, i ndryshuar, si dhe me të gjithë ndryshimet e mëparshme që ka pësuar ligji bazë Nr. 9669/2006.





